
Vishvavasuproktam Shivarchanamahimanuvarnanam

விஶ்வாவஸுப்ரோக்தம் ஶிவார்சநமஹிமாநுவர்ணநம்

- விஶ்வாவஸுபுத்ரஸம்வதே³ -
விஶ்வாவஸு: -
ஶிவம் ஸர்வோத்தமம் மத்வா ப⁴ஜத்⁴வமதியத்நத: ।
அந்யதா² மத³நாவஸ்தா² ப⁴விஷ்யதி ந ஸம்ஶய: ॥ 85॥
ஶங்கரே ஸர்வதா³ ப்ரீதிர்விதே⁴யா ஸ த³யார்ணவ: ।
அபர்ணாரமண: ப்ரீதி: ப்ரணதோ முக்திதா³யக: ॥ 86॥
ப்ரீதஶ்சேத் ஸ த³தா³தி ஶைலதநயாகாந்த: ப்ரபு⁴த்வம் பரம்
லோகாநாமவிநஶ்வரம் ஸததமப்யந்தே து முக்திம் பராம் ।
தம் தாவந்நிக³மாந்தவாக்யவிநுதம் ஸந்த: க்ரு’தார்தா:²
பரம் ஸம்ஸாராத்³விரதா: ப்ரயாந்தி ஶரணம் தே³வாக்³ரக³ண்யம் முஹு: ॥ 87॥
யாவத்பூஜா ஸாவதா⁴நம் க்ரியதே கி³ரிஜாபதே: ।
தாவந்ந ஹாநிவார்தாபி ஹாநிர்து³ரதரா யத: ॥ 88॥
ஶங்கராராத⁴நோத்³யுக்தே ஸித்³த⁴யஸ்து பதே³ பதே³ ।
ததோ ந து:³க²வார்தாபி போ⁴ புத்ரா: ஶம்பு⁴பூஜகா: ॥ 89॥
ஶிவபூஜாஸாத⁴நாநி குஸுமாநி வநே வநே ।
அதிரம்யாணி திஷ்ட²ந்தி பூஜயத்⁴வம் ஸதா³ஶிவம் ॥ 90॥
அருணோத³யவேலாயாம் குருத்⁴வம் ஶிவசிந்தநம் ।
த்⁴யேய:ஸாம்போ³ மஹாதே³வ:ஸர்வமங்க³ளவிக்³ரஹ: ॥ 91॥
தத:ஸ்நாத்வா ப⁴ஸ்மநாபி ஸம்யகு³த்³தூ⁴ல்ய ஸாத³ரம் ।
த்ரிபுண்ட்³ரதா⁴ரணம் கார்யம் கார்யம் ருத்³ராக்ஷதா⁴ரணம் ॥ 92॥
தத: பரம் ஶங்கரமந்தி³ரேஷு ஸம்யக் ஶிவாராத⁴நஸாத⁴நாநி ।
ஸம்பாத்³ய பூஜாபி விதே⁴ விதே⁴யா கார்யா ப்ரயத்நேந ச ஶாங்க³லிங்கே³ ॥ 93॥
(ஸம்பாத்³ய பூஜா விவிதை⁴ர்விதா⁴நை: கார்யா ப்ரயத்நேந ச ஶாங்க³லிங்கே³)॥ 93॥

ஶிவலிங்கா³ர்சநம் காலே காலே கார்யம் நிரந்தரம் ।
தேநைவ பாபநாஶ:ஸ்யாத் ஸுக²ம் முக்திஶ்ச ஜாயதே ॥ 94॥
யத்³யப்யத்யந்தஸுலப⁴ம் ஶாம்ப⁴வாநாம் ஶிவார்சநம் ।
ததா²பி து³ர்லப⁴ம் மந்யே ப்ரமாதே³ஸதி ஸர்வதா² ॥ 95॥
அப்ரமாதே³ந கர்தவ்யம் ஶ்ரீமஹாதே³வபூஜநம் ।
ஸ்வப்நேऽப்யந்யஸுரார்சாயாம் ஆத³ரஸ்த்யாஜ்ய ஏவ ஹி ॥ 96॥
த்யாஜ்யம் ஸர்வாத்மநா த்யாஜ்யம் ஶிவாந்யஸுரபூஜநம் ।
ஸ்வப்நேऽபி ஶிவபூஜைவ கர்தவ்யாதிப்ரயத்நத: ॥ 77॥
அஶிவாநி ப⁴விஷ்யந்தி ஶிவாந்யஸுரபூஜநாத் ।
அதஸ்தந்நைவ கர்தவ்யம் ந கர்தவ்யம் கதா³சந ॥ 98॥
வாஞ்சி²தம் ஶிவமஸ்மாகம் அத: கார்யம் ஶிவார்சநம் ।
யத:ஸ்வயம் ஶிவ:க்ஷீரம் காமதே⁴நு: ஶிவார்சநம் ॥ 99॥
ஶிவார்சநஸ்ய மஹிமா ந ஜ்ஞாதோ ப்³ரஹ்மணாப்யத: ।
தஜ்ஜ்ஞாநவிரஹேऽப்யாஶு கர்தவ்யம் ஶிவபூஜநம் ॥ 100॥
காலாந்தரே மயா கார்யம் ஶிவபூஜநமித்யபி ।
ஆலஸ்யம் நைவ கர்தவ்யம் காலோ ஹி கடி²நோ யத: ॥ 101॥
க்வ தாவதா³யுரஸ்மாகமித்யேவாத்³பு⁴தசிந்தயா ।
கர்தவ்யமிதி யத்நேந ஸத்வரம் ஶிவபூஜநம் ॥ 102॥
விஷமப்யம்ரு’தம் பூ⁴யாதா³லஸ்யேந தத:ஸுதா: ।
கர்தவ்யமதியத்நேந லிங்கே³ ஶங்கா³ர்சநம் முதா³ ॥ 103॥
ஶாங்க³லிங்கா³ர்சநம் லோகே ஸர்வதா³ து³ர்லப⁴ம் ஸுதா: ।
விக்⁴நாநபி நிராக்ரு’த்ய குர்வந்து ஶிவபூஜநம் ॥ 104॥
ஶிவார்சநஸ்ய ஸமயே யதி³ விக்⁴நோ ப⁴விஷ்யதி ।
ததா³ தந்நாஶ்யயத்நேந கர்தவ்யம் ஶிவபூஜநம் ॥ 105॥
ஶிவார்சநம் க²லு ஶ்ரேய: ஶ்ரேயஸாம் விக்⁴நஸம்ப⁴வ: ।
ஸம்பா⁴விதஸ்ததஸ்தஸ்ய நாஶோऽபி ஶிவபூஜயா ॥ 106॥
ஶிவார்சநம் பரம் தாவத் ஸர்வாரிஷ்டவிநாஶநம் ।
ஸர்வேஷ்டதா³யகம் சேதி கர்தவ்யம் ஶிவபூஜநம் ॥ 107॥

ஶிவார்சநாத் பரம் லோகே கிம்வா புண்யம் ப⁴விஷ்யதி ।
தத் புண்யோத்தமமித்யேவ ஜ்ஞாதவ்யம் ஸர்வதா² பு³தை:⁴ ॥ 108॥
யேந கேநாபி வா ப⁴க்த்யா க்ரு’தம் யதி³ ஶிவார்சநம் ।
ததா³ த³தா³தி கௌ³ரீஶஸ்தஸ்மை முக்திமஸம்ஶயம் ॥ 109॥
அபாரஸுக்ரு’தாம்பு³தி⁴ர்யதி³ ப⁴வேத் ப்ரவ்ரு’த்³த⁴ஸ்ததா³
ஶிவார்சநரதிப⁴வேதி³தி மதி: ப்ரவ்ரு’த்³தா⁴ தத: ।
அவஶ்யமஸக்ரு’த்ஸ்ம்ரு’த: ப்ரணத ஏவ வா பூஜிதோ
த³தா³தி பரமம் பத³ம் கி³ரிஶ இத்யவைமி த்⁴ருவம் ॥ 110॥
விநாஶயதி பாதகாமிதமஹாகி³ரீநேகதா³
ஸ்ம்ரு’தோऽபி கி³ரிஶ:ஸுதா:ஸக்ரு’த³பாரபுண்யப்ரத:³ ।
ஸ ஏவ ஸுரபுங்க³வைர்மநஸி ஸர்வதா³ பூஜ்யதே
ஸ ஏவ முநிபுங்க³வைரபி ஸமாதி⁴நிஷ்டை²ரபி ॥ 111॥
அபூர்வமீஶார்சநமேகமேவ லோகே ப்ரஸித்³த⁴ம் ஸகலார்த²ஹேது: ।
தத்துல்யமந்யந்ந மயாபி த்³ரு’ஷ்டம் வேதை³ர்ந த்³ரு’ஷ்டம் ஸுரபுங்க³வைர்வா ॥
112॥
ந யாக³தா³நாத்⁴யயநாதி³பி⁴ர்வா லிங்கா³ர்சநாத்யாத³ரபுண்யதுல்யம் ।
புண்யம் ப⁴விஷ்யத்யத ஏவ தாவத் தத்புண்யபுண்யம் விது³ராஸ்திகாஸ்தே ॥ 113॥
ஆசாரமந்யத்³வக்ஷ்யாமி (ரஹஸ்யமந்யத்³வக்ஷ்யாமி)ஶ‍்ரு’ணுத்⁴வமதிஸாத³ரம் ।
ஶ்ருதே தஸ்மிந் ஶிவாசாரே ப⁴க்திவ்ரு’த்³தி⁴ர்ப⁴விஷ்யதி ॥ 114॥
யா ஶிவார்சநஸாமக்³ரீ ஸர்வா ஸா பூ⁴திபாவநா ।
கர்தவ்யா மூலமந்த்ரேண தயா துஷ்டோ ப⁴வேத் ஶிவ: ॥ 115॥
அத்ரைவோதா³ஹரந்தீமமிதிஹாஸம் புராதநம் ।
விஜயாநக³ரே கஶ்சித் ஸ்தி²த: ஶாம்ப⁴வபுங்க³வ: ॥ 116॥
ஸ ஸமாராத⁴யந்நேவ பா⁴வலிங்க³ம் ஶிவாத்மகம் ।
ப⁴ஸ்மோத்³தூ⁴லிதஸர்வாங்கோ³ த³த³ர்ஶ ஸ்வப்நமேகதா³ ॥ 117॥
தைந தீர்தே²ஶ்வரோ த்³ரு’ஷ்ட:ஸ்வப்நே ஸர்வஸுரேஶ்வர: ।
த்³ரு’ஷ்டாஶ்ச ஶாம்ப⁴வாஸ்தத்ர ஶிவத்⁴யாநபராயணா: ॥ 118॥

ப⁴ஸ்மோத்³தூ⁴லிதருத்³ராக்ஷத்ரிபுண்ட்³ராங்கிதமஸ்தகா: ।
ஶிவலிங்கா³ர்சநேநைவ ஸந்துஷ்டா:ஸததம் முதா³ ॥ 119॥
தல்லிங்க³பூஜநம் த்³ரு’ஷ்டா விமலைர்பி³ல்வபல்லவை: ।
நீலோத்பலை: புண்ட³ரீகை:குந்தை³ஶ்ச குமுதை³ரபி ॥ 120॥
ரத்நாப⁴ரணஸம்யுக்தம் து³கூலபரிவேஷ்டிதம் ।
தி³வ்யோபஹாரஸம்ஹாரப²லராஜிவிராஜிதம் ॥ 121॥
தூ⁴பதூ⁴மஸமாக்ராந்தம் புஷ்பக³ந்த⁴விராஜிதம் ।
கர்பூரதீ³பமாலாபி:⁴ பரித: பரிவேஷ்டிதம் ॥ 122॥
வேதை³ர்மூர்தித⁴ரைரேவ ஸ்துதம் ஸர்வார்த²ஸித்³தி⁴த³ம் ।
ஸர்வமங்க³ளத³ம் நித்யம் ஸ்மரணேநாபி தத்பரம் ॥ 123॥
கீ³தநாட்யஸமாரம்ப⁴தத்தத்³த்⁴வநிவிராஜிதம் ।
தே³வது³ந்து³பி⁴நிர்கோ⁴ஷப்ரதித்⁴வநிவிஜ்ரு’ம்பி⁴தம் ॥ 124॥
தே³வக³ந்த⁴ர்வநாரீணாம் ஸமூஹைஶ்ச விராஜிதம் ।
கௌ³ரீபூஜநஸம்ஸக்தஸுரநாரீ ஸமந்விதம் ॥ 125॥
தாத்³ரு’ஶம் மந்தி³ரம் த்³ரு’ஷ்ட்வா தீர்தே²ஶஸ்ய ஸ ஶாம்ப⁴வ: ।
பூஜாம் தீர்தே²ஶலிங்க³ஸ்ய சகாராதீவ ப⁴க்தித: ॥ 126॥
பஞ்சாம்ரு’தாபி⁴ஷேகாத்³யை: சந்த³நைஶ்ச மநோஹரை: ।
து³கூலை:குஸுமைர்தி³வ்யை: மந்தா³ராத்³யைர்விஶேஷத: ॥ 127॥
தூ⁴பதீ³பாதி³பி⁴ர்தி³வ்யை:நைவேத்³யைரபி ஸாத³ரம் ।
நீராஜநைஶ்ச விவிதை: ⁴ தி³வ்யகர்பூரஸம்ப⁴வை: ॥ 128॥
ப்ரத³க்ஷிணநமஸ்காராந் க்ரு’த்வா ப⁴க்திபுர:ஸரம் ।
உபவிஷ்ட: ஶிவம் பஶ்யந் ஜபந் பஞ்சாக்ஷரம் மநும் ॥ 129॥
தாவந்நியமமாஸாத்³ய த்ரு’ஷிதேந ஜலாந்யபி ।
ந பீதாந்யேவ தேநாத: பிபாஸா வ்ரு’த்³தி⁴மாப ஸா ॥ 130॥
தத: பரம் ஸமாநீதம் பாநீயமதிஶோப⁴நம் ।
க்ரு’த்வா ஶிவார்பணம் பாதும் ஸ சகார மதிம் தத: ॥ 131॥
ததா³நீமாக³த: கோऽபி தஸ்மிந் கி³ரிஶமந்தி³ரே ।
பூ⁴திருத்³ராக்ஷவீதாங்க:³ ஶிவநாமஜபோத்ஸுக: ॥ 132॥

ஸமாக³த்ய ஸ தம் ப்ராஹ ஶாம்ப⁴வாக்³ரே பரம் ப்ரியம் ।
மாமா பிப³ ஜலம் விப்ர ததீ³ஶாநர்பிதம் யத: ॥ 133॥
ஶிவப⁴க்தோऽஸி த⁴ந்யோऽஸி ததீ³ஶாநார்பிதம் ஜலம் ।
பாதுமிச்ச²ஸி கிம் தத்து கி³ரிஶாய ஸமர்பய ॥ 134॥
தஜ்ஜலம் பூ⁴திஸம்யுக்தம் குரு ப⁴ஸ்மவிவர்ஜிதம் ।
ந க்³ரு’ஹ்ணாதி ஜலம் ஶம்பு⁴ர்கா³ங்க³ம் வா கிமுதேதரத் ॥ 135॥
யஞ்ஜலம் பூ⁴திஸம்யுக்தம் ந ப⁴விஷ்யதி தஜ்ஜலம் ।
அதே³யம் ஶங்கராயேதி ந ஜ்ஞாதம் கிம் த்வயா பரம் ॥ 136॥
யத்³யத்³தே³யம் மஹேஶாய தத்³ப⁴ஸ்மரஹிதம் யதி³ ।
ந க்³ரு’ஹ்ணாதி மஹாதே³வஸ்ததோ மா பிப³ தஞ்ஜலம் ॥ 137॥
தத: பரம் விபூ⁴திர்வா க்வாஸ்தீத்யுக்த:ஸ ஶாங்கர: ।
ப்ராஹ பூ⁴திம் க்³ரு’ஹாணேதி ஶாம்ப⁴வாய மஹாத்மநே ॥ 138॥
ததோ க்³ரு’ஹீத்வா தாம் பூ⁴திம் பூ⁴திதா³மதிப⁴க்தித: ।
ப்ரக்ஷிப்ய ஜலமத்⁴யே து மூலமந்த்ரேண ஸாத³ரம் ॥ 139॥
ததஸ்தேநைவ மந்த்ரேண தத்க்ரு’த்வா ஶங்கரார்பணம் ।
பபௌ ஶிவம் ஸ்மரந்நேவ க்ரு’தார்தோ²ऽஸ்மீதி ஸாத³ரம் ॥ 140॥
தத்ர ஸ்தி²த்வா கியத்காலம் ஶிவத⁴ர்மாந் விஶேஷத: ।
ஸ தஸ்மாதே³வ ஶுஶ்ராவ ஸர்வபாபவிநாஶகாந் ॥ 141॥
த⁴ர்மோபதே³ஶகே தஸ்மிந் தஸ்யாபூ⁴த்³கி³ரிஶத்வதீ: ⁴ ।
தேந த⁴ர்மேஷு விஶ்வாஸ: தது³க்தேஷ்வப⁴வத ததா³ ॥ 142॥
தத: பரம் ஸமுத்தா²ய தம் ப்ரணம்யாதிப⁴க்தித: ।
தமேவ கு³ருரித்யுக்த்வா த்யக்தநித்³ரோऽப⁴வத் தத: ॥ 143॥
தஸ்மாத் குமாரா:ஸர்வாணி புஷ்பாதீ³நி விஶேஷத: ।
பூ⁴தியுக்தாநி தே³யாநி மூலமந்த்ரேண ஶம்ப⁴வே ॥ 144॥
அபூதமபி பூதம் ஸ்யாத் ப⁴ஸ்மநா ஸம்யுதம் யதி³ ।
தஸ்மாத்³ப⁴ஸ்மயுதம் தே³யம் லிங்கே³ பி³ல்வாதி³கம் ஸுதா: ॥ 145॥
யதி³ஸ்யாத்³ப⁴ஸ்மரஹிதம் பீயூஷமபி தத்பரம் ।

விஷமித்யேவ மந்தவ்யம் யதோ நேஶார்பணம் ஹி தத் ॥ 146॥
ஹாரேஷ்வபி து³கூலேஷு ஸுவர்ணாப⁴ரணேஷ்வபி ।
பூ⁴திர்த³யா ப்ரயத்நேந மஹேஶவிநிவேத³நே ॥ 147॥
ஶிவநைவேத்³யபாகார்த²ம் ப்ரவ்ரு’த்தைர்பூ⁴திஸம்யுதை: ।
பாகாகா³ர ப்ரவேஶோऽபி கர்தவ்யோ யத்நபூர்வகம் ॥ 148॥
தேந கீடாதி³ஸம்ப³ந்த⁴தோ³ஷோऽபி ஸ விநஶ்யதி ।
பூ⁴திர்நைவேத்³யபாத்ரேऽபி ப்ரதே³யா ஜலஸம்யுதா ॥ 149॥
பூ⁴திருத்³ராக்ஷபூதாங்கை³ர்நைவேத்³யமபி யத் க்ரு’தம் ।
தத்³க்³ரு’ஹ்ணாதி மஹாதே³வ: ததே³வ ஹி ஸுதா⁴மயம் ॥ 150॥
கிம் தயா ஸுத⁴யா புத்ரா: கிஞ்சித்³ப⁴ஸ்மாந்விதம் யதி³ ।
ஜலமப்யபிதம் ப⁴க்த்யா ததீ³ஶாய ஸுதா⁴ம் விது:³ ॥
பூஜநம் ச மஹேஶஸ்ய பூ⁴திருத்³ராக்ஷபூ⁴ஷித: ।
கர்தவ்யமதியத்நேந மூலமந்த்ரேண ப⁴க்தித: ॥ 152॥
ய: பஞ்சாக்ஷரமுச்சரந் அதிஸிதாம் பூ⁴திம் வஹந் மஸ்தகே
பா⁴லே வக்ஷஸி பா³ஹுத³ண்ட³யுக³ளே ருத்³ராக்ஷமாலாமபி ।
ஶர்வாராத⁴நதத்பரோ ஜலலவைர்பி³ல்வைஶ்ச தூ³ர்வாங்குரை:
புஷ்பைர்வா ஸ ஶிவம் ப்ரயாதி ஸ பரம் த⁴ந்யோத்தமோ வஸ்துத: ॥ 153॥
த்யஜ த்யஜ தடிந்நடீவிதி⁴வதூ⁴டிகாசேடிகா
விகாரகரமிந்தி³ராருசிரபூ⁴விஹாரம் பரம் ।
ப⁴ஜாஶு ப⁴ஜ தூ⁴ர்ஜடிம் படுக்ரு’பீடயோநிஸ்பு²ர-
ல்லலாடபடலோல்லஸத்ஸமபி⁴பூ⁴தபா⁴நுப்ரப⁴ம் ॥ 154॥
॥ இதி ஶிவரஹஸ்யாந்தர்க³தே விஶ்வாவஸுப்ரோக்தம் ஶிவார்சநமஹிமாநுவர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । ஹராக்²ய: த்ரு’தீயாம்ஶ: । உத்தரார்த⁴ம் । அத்⁴யாய: 36। 85-

154 ॥

- .. shrIshivarahasyam . harAkhyaH tRRitIyAMshaH . uttarArdham . adhyAyaH 36. 85-

154 ..

